
 
 

Publicaziuns dalla vischnaunca, jamna 2 

 
Damonda da baghegiar 
 
2017-1000.000 
Datum dalla publicaziun: Ils 13 da schaner 2017 
Il patrun: Berther Holding AG 
  Via Sogn Placi 2, 7180 Disentis/Mustér 
Il representant: Maissen architectura ed immobilias SA, 

 Via Alpsu 8, 7180 Disentis/Mustér 
Object:  Baghetg da mistregn ed administraziun, 

 parcellas 189 e 188, Via Foppas (plan da quartier Pignola), 7180 Disentis/Mustér 
 
• Ils plans da construcziun ein deponi tier l’administraziun communala. 
• L’envesta publica cuoza 20 dis dapi il datum dalla publicaziun. 
• Eventualas protestas encunter sura damonda da baghegiar ein d’inoltrar a scret enteifer 20 dis 

all’instanza da baghegiar, caum postal 57, 7180 Disentis/Mustér. La protesta sto esser motivada e 
suttascretta dil recurrent ni da siu representant. 

 
Disentis/Mustér, ils 9 da schaner 2017 
 
Uffeci da baghegiar Disentis/Mustér 
 

 
 
Invitaziun alla seduta constitutiva dil cussegl da vischnaunca Arranschament public 
 
Venderdis, ils 13 da schaner 2017 allas 19.00 ha liug en halla Cons la seduta constitutiva dalla nova 
perioda d’uffeci 2017/2020. Ella vegn enramada da producziuns dalla Societad da musica Mustér. 
Suenter la seduta suonda la surdada dil Premi Desertina (premi da promoziun e premi da renconus-
chientscha). Alla fin dall’occasiun ein tuts presents envidai ad in aperitiv. Tuttas convischinas e tuts 
convischins ein cordialmein envidai d’assister a quell’occurrenza festiva. 
 
Tractandas: 
1. Avertura entras il president communal 
2. Undraziuns 
3. Appel 
4. Elecziuns: 
4.1 da dus dumbravuschs e dus suppleants per 2017/2020 
4.2 dil president dil cussegl da vischnaunca per 2017 
 Saramentaziun dallas autoritads communalas 
4.3 dil vicepresident dil cussegl da vischnaunca per 2017 
4.4 digl actuar dil cussegl da vischnaunca per 2017 
4.5 dil vicepresident communal per 2017/2020 
4.6 dalla cumissiun da baghegiar 
5. Agenda 2017 
6. Communicaziuns 
 
Cordials salids Il president communal, Robert Cajacob 
 

 
 
Exposiziun publica davart la damonda da runcar en connex cun la sanaziun dalla Via Cavardi-
ras–tschancun Brulf–Caprau 
 
Il project vegn exponius publicamein duront 30 dis naven dils 12 da schaner entochen ils 10 da fevrer 
2017 sebasond sin art. 5 dalla lescha cantunala d’uaul. La documentaziun ei exponida tier igl uffeci 
d’uaul e prighels dalla natira dil Grischun, Loëstrasse 14, 7001 Cuera sco era tier la vischnaunca da 
Disentis/Mustér, Via Cons 2, 7180 Disentis/Mustér (stanza nr. 10) duront las uras da spurtegl. 

Motiv dalla runcada: 
Sanaziun dalla Via Cavardiras sil tschancun Brulf–Caprau, intschess dalla vischnaunca da Disen-
tis/Mustér. 
 
Petent: 
Uffeci da construcziun bassa dil Grischun, 7000 Cuera 
 
Documents d’exposiziun: 
• extract dalla carta naziunala 1:25000 dil november 2016 
• plan da runcada 1:500 plan nr. 729.01.3912 dil november 2016 
• formulars da runcada 
 
Coordinatas: 709 652/173 817 
 
Surfatscha pertuccada: 1379 m² 
 
Legitimaziun per inoltrar protestas: 
Legitimada d’inoltrar ina protesta ei scadina persuna ch’ei tangada entras la runcada ni che sa far 
valer interess digns da vegnir protegi ni ch’ei legitimada sin fundament dil dretg federal. Legitimadas 
ein era vischnauncas pertuccadas. 
 
Protestas: 
Enteifer il temps d’exposiziun sa vegnir inoltrau protesta en scret cun ina cuorta argumentaziun. Pro-
testas encunter la runcada ein d’inoltrar al departament da construcziun, traffic e selvicultura dil 
Grischun, Stadtgartenweg 11, 7001 Cuera. 
 
Uffeci d’uaul e prighels dalla natira dil Grischun 
Il forester cantunal, Reto Hefti 
 

 
 
Novas purschidas per senioras e seniors el Puntreis Center da sanadad SA a Mustér 
 
La vischnaunca dispona d’in post da cussegliaziun per senioras e seniors. El ei vegnius realisaus 
dalla vischnaunca da Mustér en connex cun il project Seniora-Ca e cun la Pro Senectute. Il post se-
sanfla el Puntreis Center da sanadad SA. 
Sclariment per damondas en connex cun il tema vegliadetgna survegnis Vus mintgamai naven da 
gliendisdis entochen venderdis dallas 8.00–12.00 e dallas 13.30– 16.30 e quei per telefon sut 081 929 
56 56 ni directamein el Puntreis. 
Per in termin cun la Pro Senectute essas Vus supplicai da contactar il menader dil post da cusseglia-
ziun dalla Pro Senectute, e quei sut la numera da telefon 081 925 43 26. El ei mintgamai presents a 
Mustér la tiarza gievgia dil meins, e quei a partir dils 19 da schaner 2017. Bugen stein nus a disposi-
ziun per Vossas damondas. 
 
Puntreis Center da sanadad SA 
 

 
 
CVP-Präsident Gerhard Pfister im Forum Kloster Disentis 
 
Am Freitag, 13. Januar 2017, um 20.30 Uhr spricht im Peter-Kaiser-Saal Nationalrat Dr. Gerhard 
Pfister über das Thema «Zur Zukunft der Christdemokratie in der Schweiz». Pfister ist Präsident der 
CVP Schweiz. Herzliche Einladung 
 
Kloster Disentis, P. Urban Affentranger 
 

 
 

Viadis gratuits per senioras e seniors 
 
Nus offerin allas senioras (64 onns) ed als seniors (65 onns) dil cantun Grischun empau variaziun 
duront il meins da schaner. Vus saveis aschia profitar da suandonta purschida:  

Naven da gliendisdis, ils 9 da schaner tochen venderdis, ils 20 da schaner 2017 mintga di viadis 
gratuits cun la pendiculara a Caischavedra. 
 

 
 

Gratisfahrten für Seniorinnen und Senioren 
 
Wir möchten den Seniorinnen (64 Jahre) und Senioren (65 Jahre) des Kantons Graubünden etwas 
Abwechslung während des Winters bereiten und laden Sie vom Montag, 9. Januar, bis Freitag, 20. 
Januar 2017, ein, die Luftseilbahn Caischavedra täglich kostenlos zu benutzen. 
 
Bergbahnen Disentis AG 
 

 
 

Uniun samaritana Mustér 
 
Radunonza generala 
La radunonza generala statutarica ha liug venderdis, ils 27 da schaner 2017, allas 19.30 el hotel 
«Alpsu». Cordialmein envida 
 
la suprastonza 
 

 
 

Til da tscheiver da Mustér/ Fasnachtsumzug in Disentis 
 
Ils 25 da fevrer 2017 allas 14.00 ei il 37avel til da tscheiver a Mustér. L’Uniun da tscheiver Mustér 
envida pign e grond, da lunsch e da maneivel da separticipar al til. Nus selegrein sin vossas annunzi-
as. 
Am 25. Februar 2017 um 14 Uhr findet der 37. Fasnachtsumzug in Disentis statt. Der Fasnachtsver-
ein von Disentis lädt Interessierte ein, am Umzug teilzunehmen. Gerne erwarten wir Ihre Anmeldung. 
Annunzias a/Anmeldungen an: Gion Hosang, tel. 079 690 97 42, e-mail: gion.hosang@tscheiver.ch 
 

 


